
Аннотация: Ушбу мақолада кадастр учун суратга олиш ер участкалари ва 

майдонлари чегараларини белгилаш ҳамда ер участкасининг топографик 

планини тузиш, уларни кадастр хариталари ва планларида акс эттириш ҳақида 

маълумот бериб ўтилган. 

Калит сўзлар: кадастр, масштаб, план, топографик план, горизонтал, 

вертикал. 

 

TOPOGRAPHIC FUNDAMENTALS FOR CADASTRE SAMPLING 

 

Annotation: This article provides information on the demarcation of land plots 

and areas for cadastral photography, as well as the development of a topographic plan 

of the land plot, their reflection in the cadastral maps and plans. 

Кадастр учун суратга олиш аэрофотогеодезик ва ер устида бажариладиган 

услубларда, яъни жойда горизонтал ёки вертикал сёмка ишлари олиб борилади. 

Бунда сёмка ишлари координата ва абсолют отметкалари маълум бўлган 

“геодезик пунктлар”га боғлаб олиб борилиб йирик масштабли ( 1:500, 1:1000, 

1:2000, 1:5000) топографик кадастр планлари тузилади .[1-3]  

Кадастр планлари бино ва иншоотлардан фойдаланиш жараёнида уларнинг 

майдони, ўлчамлари, ер ости коммуникациялари, юридик, эгалик ва ҳуқуқларини 

рўйхатга олиш учун тузилади. 

Йирик масштабли план олиш майдон ҳажмига боғлиқ равишда 

стеретопографик, тахеометрик, мензулавий, теодолит билан план олиш ва 

майдонни нивелирлаш усуллари ёрдамида амалга оширилади. Тузилаётган 

кадастр плани ва уни тузиш аниқлиги, батафсиллиги ҳамда тўлиқлиги тафсилот 

ва релефнинг тўлиқ тасвирланиши билан тавсифланган.[4-9] 

Планнинг аниқлиги деганда, тасвирланаётган нуқтанинг планли ва 

баландлик ҳолатининг ўрта квадратик хатолиги тушинилади. Нуқта планли 

ҳолатининг ўрта квадратик хатолиги қуйидаги формулла ёрдамида аниқланади. 

Мn = 
22

yx mm +  (1) 

Бу ерда, mx ва my –планда нуқтанинг абцисса ва ординатасининг ўлчаш ўрта 

квадратик хатолиги. 

 Агарда  

mx≈ my ≈ mk 

деб қабул қилинса 

mn = mk 2  

 бўлади.  

Тажрибадаги натижаларга биноан, бу қиймат 0,3-0,4 мм ни ташкил этади. 

Планнинг масштаби қанча йирик бўлса, унинг аниқлиги шунчалик юқори 

бўлади. 

Планнинг батафсиллиги ундаги тасвирланган шаклларнинг жойдаги контур 

ва элементларига ўхшашлик даражаси билан тасвирланади. 

Планнинг тўлиқлиги деганда унинг тафсилот ва релеф элементлари билан 

зичлик даражасига айтилади, тасвирланган объектнинг энг кичик ўлчами ва 

масофалари билан тавсифланади.[10-14] 

Тузилган топографик плани асосида ушбу ер участкасининг майдони 

аниқланади.Аниқланган майдонда ўлчаш аниқлигини баҳолаш профессор В. 

Маслов томонидан келтириб чиқарилган қуйидаги формула билан ифодаланади. 

mp = mт P
K

K

2

1 2+
 (2) 

Бу ерда mp томонлар узунлигини ўлчаш ўрта квадратик хатолиги: 

 Р – ўлчанадиган майдон қиймати; 

 К- майдон узунлигининг энига нисбати. 

 Агарда mт = 0,3 мм ва Р = 2500 мм бўлса 

P

mp = 6,0
167

1

0,50

3,0
== % бўлади. 

Йирик масштабли қўрилиш майдони планини жойда амалга ошириш учун 

юқорида талаб этилган аниқликларни таъминлашда геодезик таянч пунктларини 

яратиш муҳим ишлардан бўлиб, бунинг учун геодезистлар хизматининг ижрочи 

“ топография бўлими” қуйидаги ишларни амалга оширилиши керак бўлади: 

 1. Мазкур ер участкаси жойлашган ҳудуднинг мавжуд топографик 

планларини ва геодезик материалларини ўрганиб чиқиш. 

 2. Мазкур ҳудудда жойлашган мавжуд геодезик таянч шаҳоблри ҳақидаги 

маълумотларни тўплаш. 

3. Мазкур ер участкасининг бош планини яратиш учун топографик-геодезик 

топшириқларни ишлаб чиқиб ва расмийлаштирилади. 

4. Мазкур ер участкасининг қурилиш планини бир системада яртиш учун 

жойда ясалган полигонни геодезик таянч пунктларига боғлаш. [1-14] 

